
	իրավաբանական վարչություն
	

	1. Համաձայն Ջրային օրենսգրքի 32-րդ հոդվածի 4-րդ մասի 3-րդ կետի՝ ջրային ռեսուրսի հունը կենցաղային աղբից, ջրաբերուկներից և բնական հոսքը խոչընդոտող այլ օբյեկտներից մաքրման կարգը սահմանում է կառավարությունը, մինչդեռ նախագծի կարգավորումներից չի որոշակիացվում, թե գետերի հուների մաքրումը, օրինակ՝ ինչ առաջնահերթությունների հաշվառմամբ է իրականացվելու, ինչպես նաև պարզ չէ, թե ինչպես է տարեկան կտրվածքով պլանավորվելու այդ գործընթացը:
1. Նախագծի հավելվածի 5-րդ կետի համաձայն՝ ջրային ռեսուրսի հունի, հատակի, հոսքի, ափերի փոփոխությունը՝ համաձայն ՀՀ ջրային օրենսգրքի, համարվում է ջրօգտագործում, ինչի համար սահմանված կարգով անհրաժեշտ է ստանալ ջրօգտագործման թույլտվություն, բացառությամբ ազատ ջրօգտագործման դեպքերի, մինչդեռ սույն դրույթը դուրս է նախագծի կարգավորման առարկայի շրջանակներից: 
Նույն դիտարկումը վերաբերում է նաև հավելվածի 6-րդ կետին:
1. [bookmark: _Hlk202262650]Հավելվածի 7-րդ կետի համաձայն՝ հունի մաքրման աշխատանքներն իրականացվում են նաև հունի հարակից տարածքը օգտագործող և տիրապետող անձանց կողմից՝ սեփական միջոցների հաշվին, մինչդեռ նշված ձևակերպումից պարզ չէ՝ արդյոք սույն դրույթը վերոնշյալ սուբյեկտներին հնարավորություն է տալիս կատարել հունի մաքրման աշխատանքներ, թե նրանց համար պարտականություն է սահմանում:
1. Հավելվածի 11-րդ կետի համաձայն՝  պետական կամ տեղական ինքնակառավարման մարմինների կողմից գետի հունի հետագա աղտոտումը կանխելու և դրա մշտական մաքրման նպատակով (...) պետք է իրականացվեն աղբորսիչ համակարգերի տեղադրման և ափերի ամրացման աշխատանքներ, մինչդեռ պարզ չէ, թե ում կողմից և ինչպես է իրականացվելու նշված գործառույթը:
	1.Ընդունվել է
 









2.  Ընդունվել է
Որպես լրացուցիչ պարզաբանում հայտնում եմ, որ կետերը խմբագրվել են, ինչով արտացոլվել է կապը   նախագծի կարգավորման առարկայի հետ։





3.  Ընդունվել է








4. Ընդունվել է


	տարածքային զարգացման և շրջակա միջավայրի հարցերի վարչություն 
	

	Նախագծի վերաբերյալ առակ են հետևյալ դիտարկումները՝ 
1. Նախագծի հավելվածով ներկայացված՝ «Ջրային ռեսուրսի հունը կենցաղային աղբից, ջրաբերուկներից և բնական հոսքը խոչընդոտող այլ օբյեկտներից մաքրման կարգի» (այսուհետ՝ Կարգ) 2-րդ կետում «ջրային ռեսուրսի հուն» բառերի համար սահմանվում է «հուն» բառի հետագա կիրառում, մինչդեռ Կարգում շարունակվում է կիրառվել «ջրային ռեսուրսի հուն» ձևակերպումը:  Առաջարկում ենք առաջնորդվել միօրինակ ձևակերպումներով:
1. Կարգի 6-րդ կետի համաձայն՝ հունի մաքրումը հակահեղեղային միջոցառումների իրականացման նպատակով համարվում է ազատ ջրօգտագործում, որի համար ջրօգտագործման թույլտվություն չի պահանջվում։ Հարկ է նկատի ունենալ, որ վերոնշյալ ազատ ջրօգտագործման վերաբերյալ ՀՀ ջրային օրենսգրքում նախատեսվող դրույթի վերաբերյալ համապատասխան իրավական ակտի նախագիծը թեև ներառվել է Տարածքային զարգացման և շրջակա միջավայրի նախարարական կոմիտեի նիստի օրակարգև հավանության արժանացել, սակայն այն վերջնականապես ընդունված չէ Ազգային ժողովի կողմից: Հետևաբար, նման ձևակերպումը խնդրահարույց է ՀՀ ջրային օրենսգրքի 22-րդ հոդվածի խմբագրության համատեքստում:




1. Հաշվի առնելով, որ Կարգի 7-րդ կետով նախատեսվում է տեղական ինքնակառավարման մարմինների կողմից հունի մաքրման աշխատանքների իրականացում՝ սեփական միջոցների հաշվին, ինչը իրենից ենթադրում է համապատասխան ֆինանսական միջոցների ծախս (համայնքի համար ծախսերի ավելացում), որը սակայն նախագծով անդրադարձ չի կատարվում համայնքներում ֆինանսական լրացուցիչ միջոցների գեներացմանը, այս առումով հարկ ենք համարում նշել, որ «Տեղական ինքնակառավարման մասին» օրենքի 93-րդ հոդվածի 2-րդ մասով սահմանված է, որ «ՀՀ օրենքներով համայնքների եկամուտների նվազեցումը և ծախսերի ավելացումը պետք է օրենքով սահմանված կարգով փոխհատուցի պետությունը, բացառությամբ հարկային եկամուտների գծով օրենքով սահմանված դեպքերում հարկային պարտավորությունների դադարեցման (բացի հարկային արտոնությունների տրամադրումից և հարկի վերացումից) և օրենքով սահմանված այլ դեպքերի»: Միևնույն դիտարկումը վերաբերում է նաև Կարգի 11-րդ կետին:
1. Կարգի 7-րդ կետով նախատեսվող «հունի հարակից տարածքը» ձևակերպումը ունի լրացուցիչ պարզաբանման կարիք, մասնավորապես անհրաժեշտ է առնվազն հստակեցնել, թե նշված հարակից տարածքը ինչ շառավիղ է ընդգրկում: Միաժամանակ, անհրաժեշտ է լրացուցիչ հիմնավորել նաև գետի հունի մաքրման և նմանատիպ այլ գործառույթների իրականացման նպատակով տարածքում բնակվող կամ անշարժ գույք ունեցող բնակիչների համար լրացուցիչ ֆինանսական բեռ ավելացնող դրույթները: Այս առումով խնդրահարույց է նաև «հունի մաքրման աշխատանքների իրականացումը հունի հարակից տարածքը օգտագործող և տիրապետող անձանց կողմից՝ սեփական միջոցների հաշվին» ձևակերպումը ՀՀ կառավարության որոշմամբ սահմանելու հարցը:
1. Կարգի 8-րդ կետում առաջարկվում է սահմանել, որ բնության հատուկ պահպանվող և անտառային տարածքներում հունի մաքրման աշխատանքներն իրականացվում է շրջակա միջավայրի բնագավառի լիազոր մարմնի կամ համապատասխան տարածքների կառավարումն իրականացնող կազմակերպությունների կողմից, մինչդեռ այլ հատվածներում համանման աշխատանքները որևէ այլ սուբյեկտի վերապահելու իմպերատիվ պահանջ Նախագծով նախատեսված չէ: 
1. Կարգի 9-րդ կետով առաջարկվում է սահմանել, որ մաքրման աշխատանքների իրականացման առաջնահերթությունը որոշվում է՝ հաշվի առնելով դրանց անվտանգային և սոցիալական նշանակությունը, ինչպես նաև հիդրոօդևութաբանական կանխատեսումները և հոսքերի ու դրանց վրա գտնվող կառույցների փաստացի վիճակը: Անհրաժեշտ է հստակեցնել տվյալ առաջնահերթությունները որոշելու սուբյեկտներին: Եվ միաժամանակ, հաշվի առնելով այն, որ Կարգի 7-րդ կետի համաձայն «հունի հարակից տարածքը օգտագործող և տիրապետող անձինք» սեփական միջոցների հաշվին իրականացնելու են գետի հունի մաքրման աշխատանքներ, կարելի է եզրահանգել, որ քաղաքացիները/իրավաբանական անձինք կամ անշարժ գույք ունեցող իրավունքի սուբյեկտները պետք է որոշեն առաջնահերթությունները՝ տիրապետելով մի շարք տեղեկատվության, ինչպիսիք են՝ գետերի անվտանգային և սոցիալական նշանակությունը, հիդրոօդևութաբանական կանխատեսումները և հոսքերի ու դրանց վրա գտնվող կառույցների փաստացի վիճակը: Ուստի լրացուցիչ հիմնավորման կարիք ունի վերոնշյալ գործողությունների իրատեսական լինելու հանգամանքը: 
1. Կարգի 10-րդ կետով նախատեսվում է ջրային ռեսուրսի հունը կենցաղային աղբից, ջրաբերուկներից և բնական հոսքը խոչընդոտող այլ օբյեկտներից մաքրման նպատակով իրականացնել մի շարք գործողություններ: Նշված կետում տեղ գտած պահանջները խնդրահարույց են՝ հաշվի առնելով, որ «հունի հարակից տարածքը օգտագործող և տիրապետող անձինք», որոնք ինչպես արդեն նշեցինք կարող են լինել նաև քաղաքացիները և իրավաբանական անձինք, ըստ էության, բախվելու են մի շարք դժվարությունների՝ փորձելով իրականացնել կետում նշված գործողությունները, ինչպիսիք են օրինակ՝ դաշտային աշխատանքները, եղեգների և տիղմի հավաքման և ափերի ամրացման աշխատանքները, բարձման համար հարթակի ստեղծումը և այլ աշխատանքներ: Անհրաժեշտ է հիմնավորել նշված անձանց կողմից այդ գործողությունների իրականացման նպատակահարմարությունը:



1. Կարգի 10-րդ կետի 4-րդ և 5-րդ ենթակետերում ջրային ռեսուրսի հունը կենցաղային աղբից, ջրաբերուկներից և բնական հոսքը խոչընդոտող այլ օբյեկտներից մաքրման նպատակով անհրաժեշտ է իրականացնել համապատասխանաբար՝ աղբի տեղափոխման կազմակերպում դեպի աղբավայրերը շահագործող լիազոր մարմնի կողմից համաձայնեցված աղբավայր և աշխատանքները վերահսկելու համար տեղադրել մշտական բարձր բարձրության հենանիշեր: Լրացուցիչ հստակեցման կարիք ունեն «աղբավայրերը շահագործող լիազոր մարմին» և «բարձր բարձրության հենանիշ» ու «տեղանքի սահմաններ» եզրույթները: 
1. Կարգի 12-րդ կետով նախատեսվում է սահմանել աղբորսիչ համակարգերի չափորոշիչները, մինչդեռ հստակ չափորոշիչները Նախագծով սահմանված չեն:










1.  Կարգի 13-րդ կետի համաձայն՝ գետի հունի մաքրման գործընթացն իրականացվում է «Գնումների մասին» օրենքի կամ Հայաստանի Հանրապետության այլ օրենքների պահանջներին համապատասխան։ Անհրաժեշտ է պարզաբանել, թե գետի հունի մաքրման աշխատանքները ինչպես են իրականացվելու «Գնումների մասին» ՀՀ օրենքի շրջանակներում: Եթե այստեղ խոսքը վերաբերում է գնման գործընթացի միջոցով համապատասխան մրցույթ կազմակերպելու և համապատասխան պայմանագրի հիման վրա կապալառու կազմակերպության կողմից մաքրման աշխատանքները ձեռք բերելուն, ապա անհրաժեշտ է տվյալ միտքը ձևակերպել առավել հստակ և հասկանալի: 


1. Միաժամանակ, ներկայացված Կարգի շատ դրույթների իրենց գործնական կիրառելիության տեսակետից կարող են խնդրահարույց լինել, եթե օրինակ մաքրման ենթակա գետը հանդիսանա սահմանային գետ: Ուստի առաջարկում ենք համապատասխան կարգավորումներ նախատեսել նաև սահմանային գետերի հունի մաքրման աշխատանքների մասով: 
1. Առաջարկում ենք Նախագիծը հետագայում ներկայացնելիս հաշվի առնել նաև Վարչապետի կողմից 2024 թվականի օգոստոսի 15-ի ՀՀ կառավարության նիստում տրված հանձնարարականը (ԱՔ/49-2024, 2-րդ կետի 3-րդ ենթակետ), համաձայն որի՝ հանձնարարվել է շարունակել աշխատանքները գետերի հուների մաքրման ընթացակարգերի պարզեցման և հստակեցման (...) ուղղությամբ: 



1. Հաշվի առնելով վերոգրյալը՝ առաջարկում ենք նախագծով սահմանել հստակ ընթացակարգեր, այդ թվում տվյալ աշխատանքների իրականացման համար պատասխանատու մարմինների համագործակցության հստակ մեխանիզմներ:
	

1.Ընդունվել է









2. Ընդունվել է
Որպես լրացուցիչ պարզաբանում հայտնում եմ, որ սույն կարգավորումը տրվել է հաշվի առնելով, Վարչապետի կողմից 2024 թվականի օգոստոսի 15-ի ՀՀ կառավարության նիստում տրված հանձնարարականը (ԱՔ/49-2024, 2-րդ կետի 3-րդ ենթակետ), համաձայն որի՝ հանձնարարվել է շարունակել աշխատանքները գետերի հուների մաքրման ընթացակարգերի պարզեցման և հստակեցման (...) ուղղությամբ, ինչպես նաև այն հանգամանքը, որ Ջրային օրենսգրքի համապատասխան փոփոխությունների նախագիծը հաստատվել է Կառավարության կողմից և սեպտեմբեր ամսին կքննարկվի ԱԺ-ում։
3. Ընդունվել է 
 





















4.Ընդունվել է
 Որպես լրացուցիչ պարզաբանում հայտնում եմ, որ Նախագծով գետի հունի հարակից տարածքը նույնական է ջրապահպան գոտու հետ, որը համաձայն օրենսդրության մասնավորեցման և առգրավման ենթակա չէ, ինչը ենթադրում է, որ տարածքում բնակվող և անշարժ գույք ունեցող բնակիչներ չպետք է լինեն, ուստի և նշյալ դրույթը վերաբերվում է գետի հարակից տարածքը օգտագործող և տիրապետող տնտեսական գործունեություն իրականացնող  անձանց։  

5. Ընդունվել է
Որպես լրացուցիչ պարզաբանում հայտնում եմ, որ բացի ԲՀՊՏ և անտառային տարածքներից,  հունի մաքրման աշխատանքները վերապահված են նաև պետական կառավարման և տեղական ինքնակառավարման մարմիններին։


6.Ընդունվել է


























7. Ընդունվել է 
Որպես լրացուցիչ պարզաբանում հայտնում եմ, որ Նախագծով գետի հունի հարակից տարածքը նույնական է ջրապահպան գոտու հետ, որը համաձայն օրենսդրության մասնավորեցման և առգրավմանն ենթակա չէ, ինչը ենթադրում է, որ տարածքում բնակվող և անշարժ գույք ունեցող բնակիչներ չպետք է լինեն, ուստի և նշյալ դրույթը վերաբերվում է գետի հարակից տարածքն օգտագործող և տիրապետող տնտեսական գործունեություն իրականացնող  անձանց։  Իսկ  հունի մաքրման գործընթացն իրականացվելու է «Գնումների մասին» օրենքի պահանջներին համապատասխան կամ Հայաստանի Հանրապետության այլ օրենքների պահանջներին համապատասխան։ 
8. Ընդունվել է 
Որպես  լրացուցիչ  պարզաբանում հայտնում եմ, որ Նախագծի հավելվածի 12-րդ կետով հստակեցվել է գործընթացը, խնդրահարույց եզրույթները չեն կիրառվել։







9. Ընդունվել է
Որպես  լրացուցիչ  պարզաբանում հայտնում եմ, որ աղբորսիչ համակրգերը կարող են լինել խիստ տարբեր, ելնելով յուրաքանչյուր գետի հիդրոլոգիական տվյալներից, առավելագույն ելքերից, գետին բնորոշ ձկնատեսակների չափերից և այլն, որոնք հաշվի կառնվեն աղբորսիչ համակարգերի նախագծման փուլում՝ նախագծանախահաշվային փաստաթղթերի մշակման ժամանակ։
10. Ընդունվել է
Որպես  լրացուցիչ  պարզաբանում հայտնում եմ, որ հունի մաքրման աշխատանքների կազմակերպումը կիրականացվի «Գնումների մասին» օրենքի պահանջներին համապատասխան՝ բաց մրցույթի կամ ուղիղ պայմանագրի միջոցով։ Այս համատեքստում՝ աշխատանքներն իրականացվելու են մրցույթի միջոցով, իսկ պայմանագրերը կնքվելու են ընտրված՝ հաղթող առաջարկ ներկայացրած կազմակերպության հետ՝ աշխատանքների չափորոշիչներին և շրջանակներին համապատասխան։
11. Ընդունվել է







12. Ընդունվել է
Որպես  լրացուցիչ  պարզաբանում հայտնում եմ, որ համաձայն Նախագծի հիմնավորման Նախագծի մշակումը բխում է   Կառավարության 2024 թվականի օգոստոսի 15-ի N 33 նիստի արձանագրության 2-րդ կետի 3-րդ ենթակետի հանձնարարականի և նախագիծը մշակվել է հունի մաքրման գործընթացի հստակեցման նպատակով։
13. Ընդունվել է
Կարգը վերանայվել է՝ հստակեցնելով լիազոր մարմինների գործառույթները, ձևակերպումները և համագործակցության մեխանիզմները։

	տեսչական մարմինների աշխատանքների համակարգման գրասենյակ
	

	Հայտնում ենք, որ Նախագծի 4-րդ կետում հստակեցման կարիք ունի գետի հունի մաքրման ընթացքում Բնապահպանության և ընդերքի տեսչական մարմնի կողմից ամենօրյա պարբերականությամբ վերահսկողության իրականացման մասով կարգավորումը: Այս համատեքստում հարկ է նշել, որ տեսչական մարմինը վերահսկողություն է իրականացնում ստուգումների, ուսումնասիրությունների և դիտարկումների միջոցով, որոնք ունեն հստակ կարգավորումներ և ժամկետային սահմանափակումներ: Միևնույն ժամանակ, տեսչական մարմինը ամենօրյա աշխատաժամանակով վերահսկողություն իրականացնելու գործիքակազմ չունի:
	Ընդունվել է



